
 

 
 
 
 
 
 
 

 
 

ᓇᓗᓇᐃᖅᓯᔾᔪᑎᑦ ᑎᑎᖅᑲᑦ 
 

ᐱᓕᕆᐊᒃᓴᖏᑦ ᓯᕗᓕᖅᑎᖓᑦᑕ ᓄᓇᕗᑦ 
 
 

ᓯᕗᓕᖅᑎ ᑎᑎᖅᑲᑎᒍᑦ ᑎᒃᑯᐊᖅᑕᐅᖃᑦᑕᖅᐳᖅ ᑲᒥᓴᓇᖓᓐᓄᑦ ᓄᓇᕗᑦ ᐊᑐᕐᖢᓂ ᐊᑐᓕᖁᔭᓕᐊᕆᓯᒪᔭᖏᓐᓂᒃ 
ᒪᓕᒐᓕᐅᖅᑎᑦ ᑲᑎᒪᔨᖏᑕ ᐱᖁᔨᕗᖔᖅᑕᐅᓪᓗᓂ ᒪᓕᒐᓕᐅᕐᕕᖕᒥ.  ᓯᕗᓕᖅᑎ ᐅᓄᑲᓪᓚᒃᑐᓂᒃ ᑲᒪᒋᔭᒃᓴᖃᖅᑐᖅ 
ᐃᖅᑲᓇᐃᔮᖓᓂ.  ᐃᓚᒋᓪᓗᓂᐅᒃ ᓯᕗᓕᖅᑎᐅᓂᖓᓄᑦ, ᑲᒪᒋᔭᖃᕐᒥᔪᖅ ᒪᓕᒐᓕᐅᖅᑎᓂᒃ ᐊᒻᒪᓗ ᒥᓂᔅᑕᐅᔪᓂᒃ. 
 
ᓯᕗᓕᖅᑎ ᓯᕗᓕᖅᑎᒋᔭᐅᕗᖅ ᐊᐅᓚᑦᓯᔨᑦ ᐱᓕᕆᕝᕕᖁᑎᖓᓐᓂ ᒐᕙᒪᒃᑯᑦ, ᑲᒪᖃᑦᑕᖅᑐᖅ ᓇᒧᑦ ᑐᑭᒧᐊᖕᓂᐊᕐᒪᖔᑦ 
ᓄᓇᕗᑦ ᒐᕙᒪᒃᑯᖏᑦ.  ᑕᐃᒪᐃᒻᒪᑦ ᑲᒪᒋᔭᒃᓴᖏᑦ ᐅᑯᓂᖓ ᐃᓚᖃᖅᐳᑦ: 
 
 ᑐᓂᓯᐅᖅᑲᐃᓂᕐᒥᒃ ᒥᓂᔅᑕᐅᕝᕕᒋᔭᐅᓂᐊᖅᑐᓂᒃ ᐊᒻᒪ ᑎᒃᑯᐊᖅᓯᓂᕐᒥᒃ ᑐᖏᓕᕆᓂᐊᖅᑕᖓᓂᒃ ᓯᕗᓕᖅᑎᐅᑉ; 
 
 ᐃᒃᓯᕙᐅᑕᕆᔭᐅᓪᓗᓂ ᒥᓂᔅᑕᐃᑦ ᑲᑎᒪᔨᖏᑦ ᑲᑎᒪᓕᕌᖓᑕ, ᐱᖃᓯᐅᑎᓪᓗᒍ ᐊᖏᖅᓯᖃᑦᑕᕐᓂᕐᒥᒃ ᑲᑎᒪᔾᔪᑎᒃᓴᓂᒃ; 
 
 ᓯᕗᒧᐊᑦᑎᐊᖁᓪᓗᒍ ᒥᓂᔅᑕᐃᑦ ᑲᑐᔾᔨᓗᑎᒃ ᐃᓱᒪᓕᐅᕐᓂᕐᒧᑦ ᐃᖏᕐᕋᓂᕆᔭᖓᑦ ᓴᐳᒻᒥᔭᐅᓯᒪᕗᑦ ᐱᖁᔭᖏᑎᒍᑦ 

ᒥᓂᔅᑕᐃᑦ ᑲᒪᒋᔭᒃᓴᖏᓐᓂ, ᑲᓐᖑᓇᖅᑑᑎᑦᑎᔭᕆᐊᖃᕐᓂᕐᒧᑦ ᐊᒻᒪ ᑲᑐᔾᔨᖃᑎᒌᒋᐊᖃᕐᓂᖏᓐᓄᑦ; 
 
 ᑐᑭᒧᐊᒃᑎᑦᑎᓗᓂ ᒥᓂᔅᑕᐃᑦ ᑲᑎᒪᔨᖏᑕ ᐃᖏᕐᕋᓂᕆᔭᖓᓂᒃ ᐃᑲᔪᖅᑐᐃᑎᓪᓗᒋᑦ ᒐᕙᒪᒃᑯᑦ ᓯᕕᑐᔪᒧᑦ 

ᐸᕐᓇᐅᑎᖏᓐᓂᒃ ᐊᒻᒪ ᑐᕌᒐᕆᔭᖏᓐᓄᑦ ᓯᕗᒧᐊᒃᑎᑦᑎᓗᑎᒃ ᑐᑭᒧᐊᒃᑎᑦᓯᓂᕐᒥᒃ ᐱᓕᕆᐊᕆᔭᖏᓐᓂᒃ ᒐᕙᒪᒃᑯᑦ 
ᐱᓕᕆᕝᕕᖁᑎᖏᑦᑕ, ᑎᒥᐅᔪᑦ ᐱᓕᕆᕕᖁᑎᖏᑦᑕ ᐊᒻᒪᓗ ᑯᐊᐳᕆᓴᐅᔪᑦ ᒪᓕᑦᑎᐊᖅᓯᒪᖃᑦᑕᖁᓪᓗᒋᑦ ᒐᕙᒪᒃᑯᑦ 
ᐊᑐᐊᒐᖏᓐᓄᑦ, ᓯᕗᓪᓕᐅᑎᓯᒪᔭᖏᓐᓄᑦ ᐊᒻᒪᓗ ᐅᐸᓗᖓᐃᔭᐅᑎᖏᓐᓄᑦ; 
 

 ᑲᑎᒪᖃᑕᐅᖃᑦᑕᕐᓗᓂ ᐊᒻᒪ ᐅᐸᒍᑎᕙᒡᓗᓂ ᖃᓄᐃᓕᐅᖅᑐᖃᖅᑎᓪᓗᒍ, ᐱᖃᓯᐅᑎᓪᓗᒍ ᑲᓇᑕᐅᑉ 
ᐊᒡᒍᖅᑐᖅᓯᒪᓂᐊᓂ ᒥᓂᔅᑕᐃᑦ ᑲᑎᒪᓂᖏᓐᓄᑦ ᐅᐸᒃᐸᒡᓗᓂ ᐊᒻᒪᓗ ᖃᓄᐃᓕᐅᕐᓂᕆᔭᖏᓐᓄᑦ;  

 
 ᓂᕈᐊᕐᖠᖃᑦᑕᖅᑐᖅ ᑐᖏᓕᕆᓂᐊᖅᑕᖏᓐᓂᒃ ᒥᓂᔅᑕᐃᑦ. 
 
ᓯᕗᓕᖅᑎᐅᔪᖅ ᐃᑲᔪᖅᑐᖅᑕᐅᖃᑦᑕᖅᐳᖅ ᑎᑎᕋᖅᑎᖓᓐᓄᑦ ᒥᓂᔅᑕᐃᑦ ᑲᑎᒪᔨᖏᑕ ᐊᒻᒪᓗ ᐱᓕᕆᕝᕕᖓᓐᓄᑦ 
ᐊᐅᓚᑦᓯᔨᒃᑯᑦ ᐊᒻᒪᓗ ᒐᕙᒪᐅᖃᑎᒌᒃᑐᓕᕆᔨᒃᑯᑦ. 


